
				এই পাতাটির মুদ্রণ সংশোধন করা প্রয়োজন। 
মুক্তধারা \ONტბა
বািণজিৎ । আমার হাতে কেন রাখতে পারলে না ? বিভূতি। যেটা আপনারই বংশের অপকীর্তি, তাতে আপনারও গােপন সম্মতি আছে এরকম সন্দেহ ; ওয়া মানুষের পক্ষে স্বাভাবিক | '
শ্রী । মহারাজ, আজ জনসাধারণের মন এক দিকে আত্মশ্লাঘায় অন্য দিকে ক্ৰোধে উত্তেজিত । মুক্ত অধৈর্যের দ্বারা অধৈৰ্যকে উদ্দাম করে তুলবেন না । বািণজিৎ । ওখানে ও কে দাড়িয়ে ? ধনঞ্জয় বৈরাগী ? ধনঞ্জয় । বৈরাগীটাকেও মহারাজের মনে আছে দেখছি । রণজিৎ । যুবরাজ কোথায় তা তুমি নিশ্চিত জান । ধনঞ্জয় | না, মহারাজ, যা আমি নিশ্চিত জানি তা চেপে রাখতে পারি নে- তাই বিপদে পড়ি । প্ৰণজিৎ । তবে এখানে কী করছ ? ধনঞ্জয় | যুবরাজের প্রকাশের জন্যে অপেক্ষা করছি। নেপথ্যে ! সুমন, বাবা সুমন ! অন্ধকার হয়ে এল, সব অন্ধকার হয়ে এল । রাজা ; ও কে ও ?
মন্ত্রী । সেই অম্বা পাগলি ।
অম্বার প্রবেশ
অম্বা। কই, সে তাে ফিরল না । রণজিৎ । কেন খুঁজছি। তাকে ? সময় হয়েছিল, ভৈরব তাকে ডেকে নিয়েছেন । অম্বা । ভৈরব কি কেবল ডেকেই নেন ? ভৈরব কি কখনো ফিরিয়ে দেন না ? চুপিচুপি ? গভীর প"ত্র % সুমন, সুমন !
[প্ৰস্থান
চাব | শিবতরাই থেকে হাজার হাজার লোক চলে আসছে । বিভূতি । সেকি কথা ! আমরা হঠাৎ গিয়ে তাদের নিরস্তু করব। এই তো ঠিক ছিল । নিশ্চয় তোমাদের কোনো বিশ্বাসঘাতক তাদের খবর দিয়েছে। কঙ্কর, তোমরা কয়জন ছাড়া ভিতরের কথা কেউ তো জানে না | তা হলে কী করে
কঙ্কর ৷ কী বিভূতি ! আমাদেরও সন্দেহ কর না কি ? বিভূতি । সন্দেহ করার সীমা কোথাও নেই। কঙ্কর । তা হলে আমরাও তোমাকে সন্দেহ করি । বিভূতি । সে অধিকার তোমাদের আছে। যাই হােক, সময় হলে এর একটা বোঝাপড়া করতে ट्र’त ;
রণজিৎ । (চারের প্রতি) তারা কী অভিপ্ৰায়ে আসছে তুমি জান ? চর । তারা শুনেছে- যুবরাজ বন্দী হয়েছেন, তাই পণ করেছে তঁাকে খুঁজে বের করবে। এখােন থেকে মুক্ত করে তাকে ওরা শিবতারাইয়ের রাজা করতে চায় ।
বিভূতি । আমরাও খুঁজছি যুবরাজকে আর ওরাও খুঁজছে, দেখি কার হাতে পড়েন । ধনঞ্জয় । তোমাদের দুই দলেরই হাতে পড়বেন, তার মনে পক্ষপাত নেই। চর। ঐ- যে আসছে শিব তরাইয়ের গণেশ সর্দার ।
গণেশের প্রবেশ
গণেশ । (ধনঞ্জয়ের প্রতি) ঠাকুর, পাব তো তাকে ? ? ধনঞ্জয় | ই রে, পাবি ৷

